
0. Ongietorria eta hasierako agurra.

bertaratutakoak agurtu ditu, eta ongi etorria eman die Zientzia, Teknologia eta
Berrikuntzarako Euskal Kontseiluak legegintzaldi honetan egin duen bosgarren bilerara.

Jarraian, bileraren edukiari buruzko sarrera orokorra egin du:.
“Kontseiluko kide agurgarriak, arratsalde on eta ongi etorri.

Eskertzen dugu, beste behin ere, Zientzia, Teknologia eta Berrikuntzaren Kontseiluan parte
hartu izana. Gaurkoa legegintzaldi honetako bosgarren Kontseilua da.

Gogoratuko duzuenez, lehenengoan, 2021eko otsailaren 23an, Zientzia, Teknologia eta
Berrikuntza 2030 Plan berria partekatu genuen, astebete geroago Gobernu Kontseiluak onartu

zuena.

Harrezkero, aurrerapen asko izan ditugu, eta aurrera egiten jarraitzen dugu Euskadi
Berrikuntzan aurreratuen dauden Europako eskualdeen artean kokatzeko helburuan.

Gure helburu partekatua berrikuntzari balioa ematea eta Euskadi Europako eskualde
aurreratuenen artean kokatzea da.

Jarduerak bultzatzen ari gara ”Bika/nta;un Zientifikoaren”,  “Lidergo Teknologiko
Industrialaren” eta “Berrikuntza Irekiaren” hiru zutabeetan, bai eta garapena bermatzeko
beharrezkoa den “talentuan” ere. Espezializazio Adimenduneko gure arloekin lerrokatutako
jarduerak, gaitasun handiagoak ditugunak eta Euskadin eta ekonomia globalean aukerarik
onenak aurkezten dituztenak.

Gure erronka da ikerkuntzarako, berrikuntzarako eta talenturako lurralde erakargarri gisa
aurrera egitea, ezagutza-kate globalekin konektatuta.

Asmo handiko helburuak ezarri ditugu 2030erako, eta etengabe neurtzen ditugu emaitzak,
ezarritako norabideari eusten diogula ziurtatzeko.

Atzo bertan, Eustatek Euskadiren egoeraren berri eman zuen European Innovation Scoreboard
2022an. Gure errendimendua hobetu dugu. Herrialde berritzaile indartsuen artean gaude, eta

Europar Batasuneko batez bestekoa % 10ean gainditzen dugu.

Lortu dugun posizio hori hobetzen jarraitzeko eta eskualde liderretara hurbiltzeko, ikerketan

eta berrikuntzan inbertitzen jarraitu behar dugu.

Horri dagokionez, Eustatek joan den urteari buruz aurreratutako datuak oso posit/boak dira.
Ikerketak eta garapenak % 10eko hazkundea izan dute 2021ean, eta hazkunderik handiena
izan da 2008tik.

Oso albiste ona da, beraz, eta ondo aurreratzen ari garela adierazten du.

Gobernuak ahalegin inbertitzaile horri jarraipena emateko lan egiten du. Gure ustez
etorkizuneko apustu estrategikoa da Euskadirentzat. Horrela, 2022an % 10 handitu ditugu
|+G+b sustatzeko gure partidak. 2023ra begira, % 12k egitea proposatzen dugu,
Legebiltzarrean aurkeztu berri dugun aurrekontu-proiektuan agertzen den bezala.

Ziurgabetasun eta moteltze ekonomikoaren aurrean, ekonomia suspertzeko eta enplegu-
aukerak sortzeko konpromisoari eusten diogu. Kalitatezko enplegua ezagutzan intentsiboak
diren sektoreetan, ikerketan eta berrikuntzan oinarrituta.

Gaurko kontseilua Zientzia, Teknologia eta Berrikuntzaren Astearen hasierarekin batera egin
da. Euskadin finkatutako hitzordua da eta bere hogeita bigarren edizioa ospatuko du. Aste
honek aurrerapen zientifiko eta teknologikoa komunikatzera bideratuta dago, gizarte osoari
zabaltzeko helburuarekin.

Berrikuntzaren Asteari hasiera emateko ekitaldia Kontseiluak amaitutakoan hasiko da.
Horregatik, Kontseiluaren bileraren formatua egokitu dugu. Zientzia, Teknologia eta
Berrikuntza Sistemarentzat oso interesgarriak diren bi txosten aurkezten ditugu gaur. Txosten
horiek Aholku Batzorde Zientifikoak egin ditu.

Bi aurkezpen horien aurretik, Cristina Uriartek Zientzia, Teknologia eta Berrikuntza Planaren
aurrerapen nagusien laburpena emango digu.”

Amaitzeko, Lehendakariak hitza eman dio Cristina Uriarteri, Zientzia, Teknologia eta

* Berrikuntzarako komisionatuari, gainerako bilera gida dezan.

1. Aurreko akta irakurtzea eta onestea.

Zientzia, Teknologia eta Berrikuntzarako Euskal Kontseiluak 2022-ko ekainaren 14an egindako
azken bileraren akta onartu da.

2. Bileraren nondik norakoak aurkeztea.

Zientzia, Teknologia eta Berrikuntzarako komisionatuak sarrera orokorra egin dio bileraren
edukiari, eta aurretik bidalitako gai-zerrendan sartu ziren aztertu beharreko puntuak

gogorarazi ditu.

3. Zientzia, Teknologia eta Berrikuntzarako Plana 2030. Cristina Uriarte.

Komisionatuak, hasteko, Eustatek Kontseilu honen bileraren aurreko egunean argitaratutako
informazioa aurkezten du, eta jakinarazten du Euskadik bere errendimendua hobetu duela
2022ko European Innovation Scoreboarden.

Euskadi goi-berrikuntzako herrialdeen taldean (strong innovators) mantentzen da eta
Europako batez bestekoa % 10ean gainditzen du, EB-ko 27 herrialdeen artean 10. postuan
kokatuz. ' /

Komisionatuak ontzat jo du albiste hori, baina hobetzeko lanean jarraitu behar dugula

azpimarratu du.

Ondoren, Cristina Uriartek Ekonomiaren Garapen, Jasangarritasun eta Ingurumen Sailaren
[+G+b-ri laguntzeko programen balantzea azaldu du.

Aurten, 2022an, 106,8 milioi euroko dirulaguntza eman zaie Zientzia, Teknologia eta
Berrikuntzaren Euskal Sareko eragile diren enpresen eta ekipamendu zientifiko-teknologikoko
120 1+G+b proiekturi: ‘

e 50 milioi euro eman zaizkie 32 HAZITEK Proiektu Estrategikori;
e 43 milioi euro eman zaizkie 61 EKARTEK proiekturi eta
e 13,8 milioi euro eman zaizkie 27 AZPITEK proiekturi.

RIS3 arloen aurrerapenari dagokionez, pilotaje-taldeen lantaldeak  dinamikoki
birkonfiguratzen ari dira, sortzen ari diren premia eta aukera berrietara egokitzeko, eta
eraginkortasuna irabazteko. Hori Industria Adimendunean, Osasun Pertsonalizatuan eta
Elikadura Osasungarrian gertatu da. l

Bestalde, ekimen estrategikoen eta proiektu enblematikoen garapenean aurrerapausoak

eman dira, hala nola:

e Industria Adimenduna: CCAM Lab Mugikortasun Konektatua, Kooperatiba eta

Autonomoa eta BasqueVolt, baterien belaunaldi berria.

e FEnergia Garbiagoak: Basque Net Zero Industrial Super Cluster; Ekosistema eta

Hidrogenoaren Euskal Korridorea; Floating Wind eta Global Smart Grids Innovation
Hub.

e Osasun Pertsonalizatua: Health Data ikerkuntza eta Osasunberri.

e Aukera-lurraldeak: Behatoki, elikaduraren eta egurraren balio-katearen behatokia;

Food4Future; Euskadiren parte-hartzea klima-egokitzapenerako EB-ko misioan;

CI+IRU, Hiria Berroneratzeko lkerketa eta Berrikuntza Zentroa; ZeroPlus eta Basque
District of Culture and Creativity;

e FEuskal sistema zientifiko eta unibertsitarioa: IKUR estrategia 2030, Basque Nano

Neuro Network eta Basque Quantum Ecosystem.

Era berean, aurrerapausoak eman dira Zientzia, Teknologia eta Berrikuntzarako Euskal
Sistemaren nazioarteko p'osizionamenduan, jasangarritasuneranzko noranzko handiagoarekin
lotuta, Joint Research Centre (JRC) zentroak Euskal Autonomia Erkidegoaren kasua Europako
eskualdeetako trantsizio berdeari buruzko txosten baten esparruan argitaratzean ikus daitekeen

bezala.

Posizionamendu hori Euskadik partehartzen duen nazioarteko hainbat proiektu eta saretan ere
islatzen da, hala nola: '

v Basque Digital Innovation Hub, Digital Innovation Hubs sare europarrera
konektatua;

v Net Zero Basque Industrial Superklusterra, World Economic Forumaren ekimen
baten barruan;

v Bi euskal proiektu aitortu dira “garrantzi berezikoak eta Europar interes
komunekoak” Europar Batzordetik, hidrogeno-elektrolizagailuetan.

v Euskadik EBren Misioan parte hartzea klima-egokitzapenean, proiektu
erakusleak garatzeko eta

v Euskal partaidetza EITren Kultura eta Sormenaren KiCean.

Edo Euskadin nazioarteko konferentziak antolatzean, besteak beste:

v Wind Europe (apirilak 5-7 bitartean, Bilbon);

v Food4Future (maiatzak, 16-18 bitartean, Bilbon);

v ltsas energiak (urriak 18-20 bitartean, Donostian);

v I Itsas kongresu eolikoa (azaroak 22-23 bitartean, Bilbon) eta

v Basque Circular Summit (azaroak 23-25 bitartean Irunen).

Komisionatuak, amaitzeko, 2030erako ZTBP-ren Zeharkako Trakzio Ekimenen egoeraren berri

eman du.

Gobernu Kontseiluak urriaren 11n onartu zuen lkerketa eta Garapeneko zeharkako trakzio
proiektu kolaboratiboak diseinatzeko laguntza-programa berria arautzen duen Dekretua.
Dekretu hori urriaren 24an argitaratu zen EHAAn: https://www euskadi.eus/y22-
bopv/eu/bopv2/datos/2022/10/2204558e.shtm|

Laguntza-programari dagokion deialdia datorren 2023. urtearen hasieran abiaraztea
aurreikusten da.

4. Aholku Batzorde Zientifikoaren txostenen aurkezpena eta eztabaida.

Komisionatuak, hasteko, azaldu du txosten horiek jorratutako gaien lehen azterketatzat har
daitezkeela, kontuan hartuta haien garrantzi estrategikoa, eta txosten horiek egiteko epea eta
baliabide erabilgarriak, mugatuak izan baitira. Era berean, uste du egindako lana ona izan dela
Aholku Batzorde Zientifikoaren aldetik, organo hori arduratzen baita hura lantzeaz.

Zientzia, Teknologia eta Berrikuntzarako Euskal Kontseiluaren barruan eratzen da Aholku

Batzorde Zientifikoa, Zientzia, Teknologia, lkerketa eta Berrikuntzarako Euskal Sistemari

buruzko aholkularitza eta proposamenak egiteko organo aholku-emaile gisa. Batzordea, Eusko
* Jaurlaritzako lehendakariak izendatutako ospe handiko 10 pertsonak osatzen dute:

Maribel Arriortua Markaida andrea.

- Inmaculada Estevez Ovejas andrea.

- Ifaki Garmendia Urkizu jauna.

- Nuria Gisbert Trejo andrea.

- Victor Gomez Pin jauna.

- Rufino J. Hernandez Minguillén jauna.

- Maria del Carmen Mijangos Ugarte andrea.
- bihana Otaegui Madurga andrea.

- Agustin J. Saenz Fernandez jauna.

- lzaskun Zeberio Etxetxipia andrea.

Aholku Batzorde Zientifikoaren izenean, Nuria Gisbert (CIC energiGUNE) eta Agustin Sdenz
(Tecnalia) agertu dira, txostenen emaitza nagusiak aurkezteko.

Nuria Gisbertek lan honen barruan talentua nola mugatu den deskribatuz hasten du bere
hitzaldia, eta hiru dimentsio hartzen dituela barnean: adimenak, gaitasunak eta balioak. Horien
inguruan, kontuan hartu beharreko kontzeptu garrantzitsu batzuk aipatzen ditu: Talentua goiz
detektatzearen garrantzia, edozein dela ere haren adierazpena, eskola eragile giltzarri dela;
Pertsonen talentua sortzetikoa da, baina landu eta garatu daiteke, eta Balio sozialak eta talentua,
belaunaldi berrietan gertatzen den balio-aldaketarekin.

Erronka demografikoari dagokionez, atzerakada demografiko nabarmena duen gizarte batean
gaudela deskribatzen du, non talentu zientifiko eta teknologiko gutxi dagoen, eta, beraz, eskura
dugun talentu guztia aprobetxatu behar dugu. Eta belaunaldien arteko aniztasunaren
kudeaketaren erronka nabarmentzen du; izan ere, adin anitzeko, genéroko eta jatorriko taldeen
kudeaketa erraztuko duten tresna inklusiboak behar ditugu, baita adinari lotutako estereotipoak
hautsi ahal izatea ere. Adibidez, erakundeetan zaharrenak diren belaunaldien ezagutza aprobetxa
dezakegu, gazteenei beren garapen profesionalean laguntzeko.

Gaur egungo egoera aztertuta, karrera zientifiko-teknologikoa garatzeko gaur egun dauden
zailtasunei buruz hitz egin du, baita diziplina anitzeko taldeek osatutako etorkizuneko proiektuen
garapena bultzatu behar dela ere. Eragile bakoitzaren zeregina indartu behar dugu merkatura
bideratutako 1+G+b jarduera bultzatzeko, ikerketaren eta talentuaren aintzatespen eta balorazio
soziala indartuz.

Euskadin talentua sortzeko, funtsezkoa da unibertsitatearen ekarpena eta Ianbide\—heziketari
balioa ematea. Genero-rolei lotutako estereotipoak apurtzen jarraitu behar dugu, karrerak
aukeratzeko eta garapen profesionala saihesteko. Txikitatik sustatu behar da talentua sortzea. Eta
enpresetan etengabeko prestakuntza eta ikaskuntza bultzatu behar dira.-

Talentua erakartzeari eta atxikitzeari dagokionez, funtsezkotzat jotzen du I+G+b proiektu
erakargarriak izatea, horiek baitira talentu zientifiko-teknologikoa erakartzeko eta atxikitzeko
funtsezko kakoa.

Laburpen gisa, talentu zientifiko eta teknologikoari buruzko 10 ideia gako adierazten ditu:

1. Talentua ikuspegiintegral-holistiko batetik, proiektu eta karrera profesionalarekin lotuta,
enpresa eta erakunde bikainetan.

2. Adostasuna talentu-eskasiari (gazteak), balio-aldaketari eta hura
atxikitzeko/mantentzeko zailtasunei dagokienez.

3. Aldaketa demografikoa erronka gisa, batez ere erakundeak osatzen dituzten taldeen
aniztasun gero eta handiagoaren kudeaketan (beharretan, itxaropenetan edo balioetan).

4. Erakundeetako zuzendaritza-taldeek lidergo berritzailean eta talentuaren kudeaketan
duten garrantzia, eta irizpide horiek kudeaketan txertatzeko beharra.

5. Enpresak-erakundeak dimentsioaren garrantzia, marka-prestigioa eta nazioarteko
posizionamendua, 1+G+b jarduera jasangarri eta dibertsifikatuaren oinarri gisa.

6. Ibilbide zientifiko-teknologikoa ikusaraztea: pertsonek ikerketa eta berrikuntza
bultzatzeko egindako ibilbidea aitortzeko sistemak bultzatzea (erakundeetakoak nahiz
erakundeetatik kanpokoak).

7. Zientzia eta teknologia hurbiltzen jarraitzea, ezagutzarako eta hazkunde profesionalerako
gune gisa (pertsona guztientzat).

8. Talentu-nitxo posible guztietan lan egitea, hezkuntzaren hasierako etapetatik eta
prestakuntzaren hautaketatik abiatuta, baina baita talentu etorkinaren, ezkutuko
talentuaren eta abarren nitxoetan ere.

9. Unibertsitateko prestakuntza-eskaintza hobetzea (edukiak/metodoak eguneratzea) eta
sistema dualak zabaltzea (ahalik eta hobekien) gizartearen beharrei erantzun diezaieten.

10. Euskadi helmuga hobea duten eskualdeetatik (bizi-kalitatea, lan-proiektuak) talentua
erakartzeko beharra onartzea

Nuria Gisbertek amaitu du hitzaldia, Euskadin talentua sustatzeko funtsezko ideia batekin: 1+G+b

estrategia koordinatu eta eragile guztiek partekatzearen aldeko apustua.

Agustin Sdenzek gaia testuinguruan kokatzen hasi da, eta adierazi du, gaur egun, berrikuntza dela
Euskadiko lehiakortasuna hobetzeko palankarik handiena eta hazkundea bultzatzeko motorrik
indartsuena.

Startupak berrikuntza-gune bihurtu dira, eta, beraz, finkatutako enpresek éragile horien
berrikuntza-gaitasuna atzeman dezakete. Beraz, berrikuntza-ekosistema sortzea da eskualde
lehiakorra eta abangoardiakoa sortzeko bermatzailerik onena. Horren barruan, korporazioek eta
startupek oso ezaugarri desberdinak dituzte, eta bi aldeentzat onuragarriak izango diren
harreman sinbiotikoak sortzeko aukera ematen diete.

Errendimendu handiko berrikuntza- eta ekintzailetza-ekosistema bat sortzeko, garrantzitsutzat
jotzen da haren arrakasta markatzen duten eta 6 faktoreren inguruan (merkatua, talentua eta
hezkuntza,‘administrazioaren laguntza, finantzaketa, kultura eta azpiegitura) multzokatzen diren
faktoreetan jardunbide egokien egoera ulertzea.

Egoeraren diagnostikoari dagokionez, esan daiteke Euskadik jada oinarri industrial sendoa duela,
BPGaren % 24,2 hartzen duen sektorea eta Berrikuntza eta Ekintzailetzako Ekosistema propioa.
lzan ere, Euskadi Goi Berrikuntzako Europako eskualdeen artean dago, 2014tik bere
errendimendu berritzailea % 14,7 hazi ondoren, eta Europa mailako berrikuntzako
erreferentetzat har daiteke.

Jarraian, Agustin Saenzek Euskadiko indargune eta aukera nagusietako batzuk deskribatzen ditu,
errendimendu handiko ekosistema bat ezaugarritzen duten 6 faktoreei dagokienez. Merkatuaren
indarguneen artean enpresa-sare sendoa eta ekimen ekintzaile ugari daudela aipatzen du.
Talentuari eta hezkuntzari dagokienez, hezkuntza-programak eta abangoardiako zientzia
nabarmentzen dira, baita lkerbasqueren nazioarteko aintzatespena ere. Administrazioaren
laguntzan, ekintzailetza teknologikoa bultzatzeko zerga-aldaketak aipatzen ditu. Finantzaketari
dagokionez, nabarmentzekoa da Euskadik lotura handia duela ikerketaren Europako
finantzaketarekin. Kulturan, Euskadi markaren posizionamendu global handia adierazten du,
konfiantzan eta ospe\historikoan oinarrituta. Eta azpiegituretan azpimarratu du eragile askok
ekintzailetza teknoloéikoarekin lotutako ekimenen esku jartzen dituztela, beharrezko langile
tekniko kualifikatuekin batera. ' ‘

Amaitzeko, Agustin Saenzek 11 gogoeta-arlo proposatu ditu, Euskadi Berrikuntza Disruptiboko
Polo bihurtzeko eta oinarri teknologikoko startupak sortzeko:

1. Kultura ekintzailea sustatzea, etapa goiztiarretatik eta prestakuntzaren bizitzaren ziklo

osoan zehar.

2. Diziplina anitzeko gaitasunen inguruko prestakuntza babestea, berrikuntza disruptiboa
garatzeko eta startup teknologikoak sortzeko funtsezko tresna gisa.

3. Ekonomia-jarduera sustatzea, izapide burokratikoak sinplifikatuz.

4. Euskadi ekintzailetza teknologikoan eta berrikuntza disruptiboan erreferentziazko
lurralde gisa koka dadin-sustatzea.

5. Arrisku handia dela-eta finantzazioa nekez lor dezaketen ekimen disruptibo eta
berritzaileak sustatzea eta babestea.

6. Ekintzailetza elkarlanean garatzeko palankak sustatzea.

7. Euskadiko enpresa-ekosistemaren funtsezko korporazioek eta eragileek bultzatutako
garapen ekintzailea bultzatzea.

8. Ekosistemaren koordinazioa indartzea eta erakundeen arteko estrategiaren alde egiten

jarraitzea.

9. Ekintzailetzarekin lotutako programa eta ekimenei buruzko informazioa zabaltzeko
ekintzak sustatzea.

10. Zerbitzu publikoen eta haien finantzaketa-erakunde laguntzaileen bitartekaritza
bideratzen, laguntzen eta hobetzen laguntzea.

11. Berrikuntza-lanak errazteko herritarren eskura jarri beharreko azpiegituretan eta langile
tekniko kualifikatuetan inbertitzea.

Fernando Cossio lkerbasqueko zuzendari zientifikoak ireki du eztabaida, eta azaldu du
txostenetatik ateratzen diren ondorioak bat datozela duela egun batzuk argitaratu berri den
2022ko Euskadiko Zientziari buruzko Txostenaren emaitzekin.

Jarraian, gure gizartean nagusi diren eta aurre egin behar diegun arketipo kultural batzuk
aipatzen ditu. Qinarrizko zientziak teknologia sortzen duela pentsatzen dugu, baina askotan
alderantziz da, teknologiak oinarrizko zientzia gehiago sortzen du. Batzuetan talentuaren eta
jeinuaren artean nahasmena sortzen da; ez da nahitaez Einstein bat izan behar esparru
akademikoan ikerketa-karrera bati ekiteko.

Ados dago lkerbasque eredua berrikuntza disruptiboaren beste esparru batzuetara
zabaltzearekin, baina beharrezkoa litzateke ziurgabetasun handiagoa eta arrisku handiagoak
hartzeko beharra kontuan hartzea, baita porrotak metabolizatzeko dugun gaitasuna indartzea
ere.

STEAM prestakuntzari eta karrera tekniko eta zientifikoen hautaketan dagoen genero-joerari
buruz, Europako Batzordeak argitaratutako Rose txostenaren emaitzen arabera, nagusiki
garatutako mendebaldeko arazoa dela azaldu du. Gutxien garatutako herrialdeetan, zientzia
gogorrak askapen sozial eta pertsonalerako elementutzat hartzen dituzten emakume asko
daude.

Fernandok, azkenik, Ikerbasquek sobietar bloke zaharretik talentua nahiko erraz erakarri duela
deskribatzen du, nahiz eta orain sistema oso asaldatuta dagoen Errusiak Ukrainaren aurka
egindako inbasioarekin. Talentu-erakarpen hori hobetzeko, garrantzitsua da -harrera-
prozesuaren hurbilketa integrala kontuan hartzea, lan-ikuspegia ez ezik, hezkuntza-, bizitegi-
eta gizarte-ikuspegia ere kontuan hartuko duena.

Jakiundeko presidentea den Juan Ignacio Perezek nabarmendu du talentuari buruzko
txostenak hausnarketarako elementu garrantzitsuak dituela. Generoak STEAM hezkuntzan
duen eraginari dagokionez, herrialde garatuetan gehiago gertatzen dela azpimarratu du, eman

dezakeenaren aurka.

Aitortu du garrantzitsua dela erreferentziazko pertsonen adibideak bilatzea, Ikerbasquek
(saria) eta beste erakunde akademiko batzuek egiten duten bezala. Baina uste du garrantzi
handiagoa izan dezaketen eta borrokatu behar ditugun beste faktore batzuetan ere eragin
behar dela, hala nola karrera zientifikoen zailtasunari buruzko pertzepzioan eta karrera horiei
heltzeko behar den distira-mailan. Lehen esan bezala, ez da beharrezkoa jenio bat izatea

ikerketa-karrera bat aukeratzeko. Aurkeztutako txostenean gomendatzen den bezala, -

batxilergoaren edo bigarren hezkuntzaren aurreko etapetan talentua azpimarratu behar da.
Hau da, karrera aukeratzeko erabakia hartu aurretik.

Amaitzeko, txostenean faltan botatzen duen elementu bat aipatzen du, Jakiundeko presidente
eta UPV/EHUko kultura zientifikoko katedraren arduradun gisa duen posiziotik. Oso
garrantzitsua da ezagutza oro har sozializatzea eta prestigiatzea, ez bakarrik zientifikoa eta
teknologikoa. Ezinbestekoa da gaur egungo gizartean talentua duten pertsonei prestigioa
ematea, bereziki gehien behar dugunari, pertsona ospetsuen beste eredu batzuen aurrean,
hala nola futbolarien kasuan. '

Eva Ferreira UPV/EHUko errektoreak Euskadik Eurbpean Innovation Scoreboarden (IUS)
lortutako emaitza onak zoriondu ditu, eta eskerrak eman dizkio Kontseiluari aurkeztutako
txostenengatik. '

Talentuari dagokionez, azpimarratu du unibertsitatea ekintza asko egiten ari dela emakumeek
karrera zientifiko eta teknikoetan parte har dezaten sustatzeko, “bai eta lankidetza eta
ikerketaren emaitzen transferentzia sustatzeko ere.

Amaitzeko, unibertsitateko plaza bat lortzeko irakasleak ebaluatzeak eta egiaztatzeak duen
garrantziari buruzko gogoeta egin du. Pisu eta baremo egokiak ezarri behar dira, ikertzaile-
profil onak eta zeharkako profil onak egon daitezen sustatzeko, gero taldean lan egiteko gai
izan daitezen eta motibatuta egon daitezen, hori baita azken urteetan emaitza onak lortu
ditugun modua.

Manuel Salaverria Innobasqueko presidenteak uste du berrikuntza disruptiboari buruzko
txostenak ekosistemaren kontzeptuaren inguruan kokatu duela bere lana, horixe baita
prozesu berritzaileak gertatzeko ezinbesteko ingurunea. Eskualdeen arteko lehia gero eta
gehiago zentratzen da ekosistemak sortzeko gaitasunean, eta, beraz, lehiakortasuna eta
ekosistemak oso lotuta daude. |

Eskualde aurreratuen kasuek erakusten dute zeintzuk diren ekosistema arrakastatsu baten
funtsezko osagaiak: estrategia bat edukitzea — batez ere ZTBP, baina baita beste batzuk ere,
hala nola hezkuntza, nazioarteko marka eta posizionamendua, azpiegiturak — eta koordinazio-
eta artikulazio-maila nahikoak izatea; jarduera kudeatzea eta ebaluatzea, bai eta haren eragina

aztertzea ere; etorkizunari, sormenari eta hausnarketari buruzko jarduerak sortzea herrialde-

mailan; eta gobernantza-sistema bat izatea, harremanak sustatu eta bermatuko dituena eta
berrikuntzaren balioa behar bezala sozializatuko duena.

Berrikuntza disruptiboa eta startup-ak berrikuntza-modu bizkorra dira, baina, gainera,
teknologia berriek ematen diguten balioa atzemateko modu bat dira. Eta hori garrantzitsua da
mundua bizitzen ari den bezalako eztanda teknologikoko une batean. Kontua ez da teknologia
disruptiboak garatzea, baizik eta ditugun teknologiak baliatzea zerbitzu eta produktu
disruptiboak eskaintzeko. Aukera hori aprobetxatu egin behar dugu.

Startup eta disrupzio jarduerek finantza-muskulu indartsua behar dute, oportunista ez dena.
Startupen arteko hilkortasun altuak eskatzen du finantza-sistema ez oso kontserbadorea eta
egungoaren desberdina izatea, indartsuagoa eta arriskura bideratuagoa.

Disrupzioak errotze gutxiko jarduera sor dezake, batez ere funtsak bigarren finantzaketa-
errondetan sartzen direnean eta jarduera sendotzen hasten denean, erabaki- eta ekoizpen-

zentroak lekuz aldatzeko arriskuarekin. Oinarri industrialeko gizartea gara, eta, beraz, gure

industria-ingurune horren gaineko disrupzioa bultzatu behar dugu, aberastu eta errotzea
areagatzeko.

Amaitzeko, Manuk berrikuntzarako hezkuntzak duen garrantziaz hitz egin du. Europako
iparraldeko herrialdeetan berrikuntzako irakasgaiak sartzen ari dira eskola-curriculumean.
Interesgarria litzateke, adibidez, adimen artifizialari eta beste teknologia berri batzuei buruz
irakatsi ahal izatea gure ikastetxeetan, berrikuntza hobeto uler dadin eta etorkizunean
errazago gauza dadin.

5. Akordioak.

Cristina Uriarte komisionatuak honako ondorio hauek aurkeztu dizkio Zientzia, Teknologia eta
Berrikuntzarako Euskal Kontseiluari, bileraren nondik norakoak laburbiltzeko:

Lehenengoa: Euskadi European Innovation Scoreboarden goi-mailako berrikuntzako
Europako herrialdeen artean finkatu dela ospatzea, 2030ean Europako
eskualde liderren artean kokatzeko helburuaren ildotik.

Bigarrena: 2030erako ZTBP-ren hedapena eta I|+G+b-ko- proiektu enblematikoen
sustapena positiboki baloratzea, maila anitzeko gobernantza-esparru batean
lankidetza publiko-pribatuko ereduekin garatutako herrialde proiektuak.

Hirugarrena: Zientzia, Teknologia eta Berrikuntzaren Euskal Sistemaren nazioarteko
posizionamenduan aurrerapenak egiaztatzea, iraunkortasun ekonomiko, sozial

eta ingurumenekoaren norabidean.

Laugarrena: Talentua nabarmentzea, ikerketaren eta berrikuntzaren aurrerapenerako
elementu kritiko gisa, ikuspegi integral eta holistiko batetik begiratuta, Euskadin
haren garabena, erakarpena eta atxikipena erraztuko duten faktore guitiak
indartuz.

Bosgarrena: Euskadi ekintzailetzan eta berrikuntza disruptiboan erreferentziazko lurralde
gisa kokatzearen garrantzia kontuan hartzea, ekosistemaren koordinazioa
indartuz eta erakundeen arteko estrategia mantenduz.

6. Galde-eskeak.

Ez dago ez iruzkinik ez galderarik

7. Bileraren itxiera

Gai-zerrendako puntu guztiak ikusi ondoren, eta beste aztergairik ez dagoenez, bilera
amaitutzat ematen da.

Cristina Uriarte Toledo

